
                                                  1.     ՀԱՄԱՅՆՔԻ ՂԵԿԱՎԱՐԻ ՈՂՋՈՒՅՆԻ ԽՈՍՔ

Հայաստանի Հանրապետության Սյունիքի մարզի Ախլաթյան համայնքն այսօր ընդունում է մի փաստաթուղթ, որն ուղղված է համայնքի բնակչության ու առաջիկա 5 տարիների կյանքի, սոցիալ-տնտեսական, հոգևոր և մշակութային, ֆիզիկական կուլտուրայի և սպորտի, ինչպես նաև առողջապահական պայմանների բարելավմանը: Ծրագրում սահմանված է համայնքի տեսլականը առաջիկա տարիների համար և այդ տեսլականին հասնելու ռազմավարությունն ու հիմնական նպատակները:
Համայնքի զարգացման ծրագիրը մշակելիս հաշվի են առնվել համայնքի առկա ռեսուրսները (ակտիվները), պարտավորությունները, տեղական առանձնահատկությունները, երկրի տնտեսական և քաղաքական առկա իրավիճակը, ինչպես նաև առաջիկա զարգացումների կանխատեսումները: Զարգացման ռազմավարության և գերակայությունների սահմանման ժամանակ ցուցաբերվել է ինտեգրացված մոտեցում (տնտեսական, սոցիալական, շրջակա միջավայրի և այլ գործոններ): 
[bookmark: _GoBack]Զարգացման ծրագրում կոնկրետ նշված միջոցառումները և ծրագրերը իրականացվելու արդյունքում  հետագայում կունենանք  առավել բարեկարգ, լուսավոր, նվազ սոցիալական խնդիրներով համայնք,  ուշադրության կենտրոնում կլինի  համայնքի մշակութային, մարզական կյանքը, որը բարոյապես և ֆիզիկապես առողջ հասարակություն ունենալու գրավականն է: Կշարունակվի հստակ երիտասարդական քաղաքականությունը՝  նրանց ակտիվորեն ներգրավելով ՏԻՄ գործունեության և համայնքային կյանքի տարբեր ձեռնարկներում: 
Ծրագրի մշակմանը մասնակցել է համայնքապետարանի աշխատակազմը՝ քննարկելով և հաշվի  առնելով հանրային լսումների արդյունքում ընդունելի համարված բոլոր առաջարկությունները:   		Հաջողությո'ւն բոլորիս համայնքի զարգացման ծրագրի իրականացման գործում:

     
           Ախլաթյան համայնքի ղեկավար՝   Անաստաս Բաբայան










2. ՀԱՄԱՅՆՔԻ ԻՐԱՎԻՃԱԿԻ ՆԿԱՐԱԳՐՈՒԹՅՈՒՆ
2.1 ՀԱՄԱՅՆՔԻ  ԸՆԴՀԱՆՈՒՐ  ՆԿԱՐԱԳՐՈՒԹՅՈՒՆ 
      Ախլաթյան գյուղը գտնվում է Սիսիան քաղաքից 14 կմ հեռավորության վրա: Գյուղն ունի 726 տարվա պատմություն:  1931 թվականին ավերիչ երկրաշարժի  հետևանքով այն տեղափոխվել է ավելի բարձր գոտի: Այժմյան գյուղն ունի 616 բնակիչ: Բնակչությունը հիմնականում զբաղվում է անասնապահությամբ, դաշտավարությամբ և այգեգործությամբ:                                                    Համայնքի վարչական տարածքը կազմում է՝  2681.322  հա (տես աղյուսակ )1: 
      Աղյուսակ 1
	N  
    Հ/Հ
	
   
        Հողամասեր
	                                    Տարածքը /հա/

	
	
	Ընդամենը
	ՀՀ քաղաքացիների
	ՀՀ իրավաբանական անձանց
	
Համայնքային
	   Պետական

	1
	Գյուղատնտեսական
	2601.97
	604.28
	0
	1997.69
	0

	2
	Բնակավայրերի
	57.39
	39.11
	0.02
	15.96
	1.3

	3
	Արդյունաբերության և                                       ընդերքօգտագործման
	4.51
	0
	0
	4.51
	0

	4
	Էներգետիկայի,                                           կապի, տրանսպորտի,                              կոմունալ                               ենթակառուցվածքների
	3.702
	
0
	
0
	
0.472
	
 3.23

	5
	Հատուկ պահպանվող                           տարածքներ
	6.3
	0
	0
	2.29
	4.01

	6
	Հատուկ նշանակության
	0
	0
	0
	0
	0

	7
	Անտառային
	0
	0
	0
	0
	0

	8
	Ջրային
	7.45
	0
	0
	0.05
	7.4

	Ընդամենը
	2681.322
	643.39
	0.02
	2021.972
	    14.64



   Համայնքի բնակչության թիվը կազմում է  - 616 մարդ, որից՝							կանայք  -  323													տղամարդիկ  -  293											       	ժամանակավոր  բացականեր  -  121									երկարատև բացականեր  -  33										ժամանակավոր բնակվողներ  - 39										Առկա բնակչության թվաքանակը – 462, որից՝							  	0 – 6 տ. – 44													7 – 17 տ. – 54													18 – 62 տ. – 295												63 և բարձր տարիքի - 69	
             Թոշակառուներ - 70
             Փախստականներ - 0
2.2 ՀԱՄԱՅՆՔԻ ՍՈՑԻԱԼ-ՏՆՏԵՍԱԿԱՆ ԻՐԱՎԻՃԱԿԸ
.Համայնքի ընդհանուր տարեկան բյուջեն կազմում է՝ 12.637200 դրամ					          .ընդհանուր եկամուտների մեջ համայնքի սեփական եկամուտների բաժինը կազմում ՝ 34 % .համայնքում գործում է <<Ախլաթյանի կաթ արտադրողների ասոցիացիա>> սպառողական կոոպերատիվ, որի կողմից բնակչությունից գնված կաթով արտադրվում են կաթնամթերքներ: Արտադրանքը  հիմնականում սպառվում է  Երևան քաղաքում: Կան նաև  առևտրի երկու կետեր,որոնք բնակչությանը ապահովում են սննդով:		                                                                                                            .համայնքի հիմնական գյուղատնտեսական արտադրանքը և ծավալները, հիմնական սպառման շուկաներ
Աղյուսակ 2
	հ/հ
	Արտադրանքի տեսակը
	Չափման միավորը
	Տարեկան ծավալը
	Սպառման շուկա

	1
	կաթ
	լիտր
	525000
	Գ. Ախլաթյան,ք.Սիսիան ք.Երևան

	2
	միս
	տոննա
	25
	Սյունիքի մարզ ,ք.Երևան

	3
	պանիր
	տոննա
	11
	Սյունիքի մարզ, ք,Երևան

	4
	յուղ
	տոննա
	1
	

	5
	կարտոֆիլ
	տոննա
	130
	Սյունիքի մարզ. ԼՂՀ

	6
	լոբի
	տոննա
	6.5
	Ք.Երևան,   ԼՂՀ

	7
	պտուղ
	տոննա
	62
	Սյունիքի մարզ

	8
	Հացահատիկային մշակաբույսեր
	տոննա
	96
	Ք.Սիսիան

	9
	մեղր
	տոննա
	5
	Ք.Սիսիան.ք.Երևան


 
Համայնքն ունի մեկ միջնակարգ դպրոց՝ նախատեսված 150 աշակերտի համար: Այն կառուցվել է 1974 թվականին.շատ հարմարավետ է ,կան բոլոր անհրաժեշտ պայմանները որակյալ ուսուցում կազմակերպելու համար, սակայն ամենաանհանգստացնող հանգամանքը աշակերտների թվի տարեցտարի նվազումն է: Այսօրվա դրությամբ այդ թիվը հասել է 47-ի:
.Համայնքը չունի նախադպրոցական և արտադպրոցական կրթական հաստատություններ , կան նախադպրոցական տարիքի մոտ 40  երեխաներ:
.Համայնքում գործում է մեկ բուժկետ՝ մեկ բուժաշխատողով: Բուժսպասարկման վիճակը բավականին լավ է: Բուժկետը հագեցած է համապատասխան սարքավորումներով, նրա ծառայություններից օգտվում են համայնքի բոլոր բնակիչները: Շենքի վթարայնության պատճառով արդեն երրորդ տարին է ինչ այն ժամանակավորապես  տեղափոխվել է համայնքապետարանի շենք, որտեղ հնարավոր չէ իրականացնել անհրաժեշտ բուժսպասարկում:
 <<Նպաստ>> համակարգում գրանցված է 9  ընտանիք, որից՝ նպաստառու է 8 ընտանիք:                                                                                                         



 
2.3 ՀԱՄԱՅՆՔՈՒՄ ԻՐԱԿԱՆԱՑՎՈՂ  ԾՐԱԳՐԵՐ
Համայնքում իրականացվող և նախատեսվող ծրագրերի ֆինանսավորման հիմնական աղբյուրներն են  պետական բյուջեն, համայնքային բյուջեն, միջազագային և տեղական դոնոր կազմակերպությունները                                                                                                                                                                                                Աղյուսակ  3
	
Ծրագրի անվանումը
	Խմելու ջրի ջրընդունիչների և ջրատարի կառուցում 

	Ծրագրի ընդհանուր արժեքը 
	60.000.000 հհ դրամ 

	Ֆինանսավորման աղբյուր
	Հայաստանի տարածքային զարգացման հիմնադրամ

	
Ծրագրի նպատակը
	Ապահովել համայնքը շուրջօրյա խմելու ջրով, նվազեցնել խողովակների մաշվածությունից և գլխամասային կառույցներից առաջացած ջրի կորուստները,կանխել կեղտաջրերի ներթափանցման վտանգը

	 Ակնկալվող արդյունքները
	Խմելու ջրի որակի բարելավում, քանակի ավելացում, ինչպես նաև կորուստների նվազեցում 

	 Ազդեցությունը համայնքի վրա
	Համայնքը կունենա սանիտարահիգիենիկ նորմերին համապատասխանող ջուր,կբարելավվեն  բնակչության կենցաղային պայմանները




Աղյուսակ  4
	
Ծրագրի անվանումը
	Ախլաթյան համայնքի մշակույթի տան հիմնանորոգում

	Ծրագրի ընդհանուր արժեքը 
	25.000.000 հհ.դրամ

	Ֆինանսավորման աղբյուր
	միջազգային, և տեղական դոնոր կազմակերպություններ 

	
Ծրագրի նպատակը
	Ախլաթյան համայնքի մշակութային կյանքի զարգացում և ակտիվացում

	Ակնկալվող արդյունքները
	Կբարելավվի համայնքի մշակութային կյանքը
Կավելանա կազմակերպվող մշակութային տարբեր միջոցառումների քանակը
Կբարձրացվի մշակութային կենտրոնում կազմակերպվող և իրականացվող մշակութային տարբեր միջոցառումների մատուցման որակը


	
Ազդեցությունը համայնքի վրա
	Համայնքը կունենա բարեկարգված, ժամանակակից պահանջներին համապատասխան մշակույթի կենտրոն
Համայնքում միջհամայնքային մշակութային կապերի զարգացում 
Հարմարավետ պայմանների դեպքում բնակիչներն առավել ակտիվորեն կմասնակցեն միջոցառումներին 




Աղյուսակ  5
	Ծրագրի անվանումը
	Նախակրթարանի շենքի կառուցում

	Ծրագրի ընդհանուր արժեքը
  
	 50.000.000 հհ.դրամ

	Ֆինանսավորման աղբյուրը
	 Միջազգային և այլ դոնոր կազմակերպություններ 

	
Ծրագրի նպատակը
	Ախլաթյան համայնքում երեխաների նախադպրոցական  կրթության ապահովում

	



Ակնկալվող արդյունքները
	Համայնքի նախադպրոցական  հասակի երեխաները հնարավորություն կունենան հաճախելու մանկապարտեզ:
Մանկապարտեզի հարակից տարածքը կբարեկարգվի և կկանաչապատվի, արդյունքում  կավելանան կանաչապատ տարածքները: 


	


Ազդեցությունը համայնքի վրա
	Շինարարության ընթացքում համայնքի մոտ 15 բնակիչներ կունենան ժամանակավոր, իսկ ծրագրի ավարտից հետո մոտ 6 բնակիչ կունենան մշտական աշխատանք:
Լուծում կստանա համայնքի համար կարևոր հիմնախնդիր



Աղյուսակ 6
	Ծրագրի անվանումը
	Ախլաթյան համայնքի կենցաղի տան վերանորոգում

	 Ծրագրի ընդհանուր արժեքը 
	 5.000.000հհ դրամ 

	Ֆինանսավորման աղբյուրը
	Տեղական և միջազգային կազմակերպություններ

	
Ծրագրի նպատակը
	Համայնքում հարսանյաց և սգո արարողությունների անցկացման համար ապահովել նորմալ պայմաններ

	

Ակնկալվող արդյունքները
	Համայնքը կունենա վերանորոգված և հարմարավետ կենցաղի տուն

	


Ազդեցությունը համայնքի վրա
	Համայնքի բնակչությունը այլևս ստիպված չի լինի միջոցառումները  անցկացնել տներում, բակերում կամ ոչ հարմար այլ տեղերում 




Աղյուսակ 7 	
	Ծրագրի անվանումը
	        Համայնքի գազաֆիկացում

	Ծրագրի ընդհանուր արժեքը  
	21.000.000 հհ. դրամ


	Ֆինանսավորման աղբյուրը
	Պետ.բյուջե

	
Ծրագրի նպատակը
	Ապահովել համայնքի բնակչությանը բնական գազով, բարելավել նրանց սոցիալ-տնեսական պայմանները:

	
Ակնկալվող արդյունքները
	Դրական փոփոխություններ բնակչության ապրելակերպում, բնակելի տներում ջեռուցման խնդրի լուծում, նոր աշխատատեղերի ստեղծում 

	
Ազդեցությունը համայնքի վրա
	Համայնքի բնակիչները գազի տարաների լիցքավորման համար պարտադրված չեն լինի հասնելու քաղաք Սիսիան, ինչի արդյունքում կունենան ինչպես ժամանակի այնպես էլ  ֆինանսական միջոցների խնայողություն  , որոշակիորեն կնպաստի նաև արտագախթի կանխմանը



Աղյուսակ 8
	Ծրագրի անվանումը
	Ներհամայնքային  ճանապարհների բարեկարգում

	Ծրագրի ընդհանուր արժեքը
  
	20.000.000 հհ. դրամ

	Ֆինանսավորման աղբյուրը
	Հայաստանի տարածքային զարգացման հիմնադրամ 

	
Ծրագրի նպատակը
	Բարեկարգել համայնքի բոլոր փողոցները, որից՝ ասֆալտապատել 3 կմ երկարությամբ կենտրոնական փողոցները,իսկ մնացած փողոցները՝ խճապատել

	



Ակնկալվող արդյունքները
	Բարեկարգ և հարմարավետ փողոցներ, տրանսպորտային բոլոր միջոցների համար բավարար երթևեկության պայմանների ապահովում տարվա բոլոր եղանակներին


	


Ազդեցությունը համայնքի վրա
	Համայնքի արտաքին տեսքի բարելավում:
Աշխատանքների իրականացման ընթացքում ժամանակավոր աշխատատեղերի ստեղծում:






2.4 ՀԱՄԱՅՆՔԻ ՖԻՆԱՆՍԱԿԱՆ ԻՐԱՎԻՃԱԿԻ ՆԿԱՐԱԳՐՈՒԹՅՈՒՆ ԵՎ ՖԻՆԱՆՍԱԿԱՆ ԿԱՆԽԱՏԵՍՈՒՄՆԵՐ
Համայնքի ֆինանսական միջոցները գոյանում են համայնքի սեփական եկամուտներից և համահարթեցման սկզբունքով պետական բյուջեից տրամադրվող դոտացիայից: 2017-2021թթ. համայնքի բյուջեի եկամուտները կանխատեսելու նպատակով ներկայացնում ենք նախորդ տարիների եկամտային փաստացի ցուցանիշները ըստ առանձին եկամտատեսակների: 
Համայնքի զարգացման ծրագրով նախատեսված կոնկրետ ծրագրերի ֆինանսավորման նպատակով նախատեսվում է համագործակցել ՀՀ-ում գործող տարբեր հիմնադրամների և միջազգային կազմակերպությունների հետ, իսկ  համայնքային բյուջեում կնախատեսվեն համայնքի ներդրումները: 
Աղյուսակ 10 Համայնքի եկամուտների կանխատեսումները
	Եկամտատեսակ
	2015
փաստ.
	2016
	2017
Նախ.
	2018
Կանխ.
	2019
Կանխ.
	2020
Կանխ.
	2021
Կանխ.

	ԸՆԴԱՄԵՆԸ
	11700.9
	13646.2
	13221.4
	13129.8
	13891.8
	14541.8
	15741.8

	Գույքահարկ
	797.4
	772.0
	1000.0
	1000.0
	1050.0
	1100.0
	1200.0

	Հողի հարկ
	2270.3
	3593.8
	2626.0
	2093.8
	2093.8
	2093.8
	2093.8

	ՏԵՂԱԿԱՆ ՏՈՒՐՔԵՐ
	36.0
	24.0
	48.0
	36.0
	48.0
	48.0
	48.0

	Հողի վարձավճար
	799.8
	900.0
	1200
	1000.0
	1200.0
	1300.0
	1400.0

	Դոտացիա
	7797.4
	8347.4
	8347.4
	9000.0
	9500.0
	10000.0
	11000.0



[bookmark: _Toc467322447]2.5.  ԶԱՐԳԱՑՄԱՆ  ԽՈՉԸՆԴՈՏՆԵՐ ԵՎ  ԴԺՎԱՐՈՒԹՅՈՒՆՆԵՐ
Ախլաթյան համայնքի կայուն զարգացման առջև ներկայումս ծառացած խոչընդոտներն ու դժվարություններն են՝ ըստ հետևյալ ուղղությունների.
գործարար միջավայրի բարելավում և ձեռնարկատիրության խթանում – ներդրողների համար ոչ գրավիչ միջավայրը, սպառման խնդիրը
համայնքի գույքի կառավարումը – գյուղ.նշանակության հողերի մասնատվածությունը,
նախադպրոցական կրթության և արտադպրոցական դաստիարակության կազմակերպումը – շենքի բագակայությունը, ,
ակտիվ մշակութային և մարզական կյանքի կազմակերպումը՝ երիտասարդության ներգրավմամբ – ոչ բարվոք վիճակում գտնվող շենքը,ֆինանսական միջոցների սղությունը,
համայնքի բնակչության սոցիալական պաշտպանությունը – ֆինանսական միջոցների սղությունը, աշխատատեղերի բացակայությունը,
ֆիզիկական կուլտուրայի և առողջ ապրելակերպի խրախուսումը – համայնքում մարզական նշանակության կառույցի բացակայությունը 
համայնքում բնակարանային շինարարության խթանումը – բնակչության ցածր եկամուտների պատճառով հնարավորություն չի եղել սեփականության իրավունքով հատկացված տնամերձ հողամասերը կառուցապատել,
համայնքի բնակավայրերի կառուցապատումը, բարեկարգումը և կանաչապատումը, համայնքի աղբահանությունը և սանիտարական մաքրումը, կոմունալ տնտեսության աշխատանքների ապահովումը, ինչպես նաև համայնքային գերեզմանատների պահպանումը և գործունեության ապահովումը – ֆինանսական միջոցների սղությունը,
համայնքի հասարակական տրանսպորտի աշխատանքի կազմակերպումը, համայնքային ճանապարհային ենթակառուցվածքների պահպանումը և շահագործումը – ֆինանսական միջոցների սղությունը,
պետության պաշտպանության իրականացման աջակցումը - արտագաղթը,
աղետների ռիսկերի նվազեցման և արտակարգ իրավիճակներում բնակչության պաշտպանության ու քաղաքացիական պաշտպանության միջոցառումների իրականացումը – ֆինանսական միջոցների սղությունը,
գյուղական բնակավայր ընդգրկող համայնքներում գյուղատնտեսության զարգացման խթանումը – գյուղմթերքների իրացման խնդիրը, ոռոգման ցանցի բացակայությունը, ֆինանսական միջոցների սղությունը,
համայնքում շրջակա միջավայրի պահպանությունը –  ֆինանսական միջոցների սղությունը,
զբոսաշրջային հեռանկարներ ունեցող համայնքներում՝ զբոսաշրջության զարգացման խթանումը – զբոսաշրջային հեռանկարներ չկան,
համայնքի երիտասարդության խնդիրների լուծմանն ուղղված ծրագրերի և միջոցառումների կազմակերպում – ֆինանսական միջոցների բացակայությունը,
համայնքում ծնելիության և բազմազավակության խթանումը – բնակարանային պայմանները, սոցիալական վատ վիճակը, գործազրկությունը,
համայնքում բնակչության առողջության պահպանման և բարելավման ծրագրերի իրականացումը, արդյունավետ և մատչելի բժշկական սպասարկման պայմանների ստեղծումը – համապատասխան շենքի բացակայությունը,
համայնքային հասարակական կյանքին հաշմանդամների մասնակցության խթանումը – առողջության հետ կապված խնդիրը, 
համայնքում առկա ազգային և համամարդկային արժեքներին յուրաքանչյուրի ազատ հաղորդակցմանը նպաստելը – բնակչության ոչ իրազեկվածությունը,
 բարեգործության խթանումը` համայնքում մշակութային, կրթական, գիտական, առողջապահական, մարզական, սոցիալական և այլ հաստատությունների հիմնադրման, ֆինանսավորման, ինչպես նաև դրանց ֆինանսական անկախության ապահովման նպատակով – համագյուղացի բարերարների բացակայությունը

	Ուժեղ կողմեր
	Թույլ կողմեր

	համայնքում արտադրված գյուղատնտեսական մթերքների էկոլոգիապես մաքուր որակ:
Գյուղատնտեսական և ոչ գյուղատնտեսական նշանակության հողեր, ալպիական արոտավայրեր՝ գյուղատնտեսության և անասնապահության զարգացման համար:
Ոռոգման ներհամայնքային համակարգի առկայություն
Անխափան գործող ֆիքսված հեռախոսակապ, բջջային հեռախոսակապ՝ «Վիվասել-ՄՏՍ», «Յուքոմ» և «Բիլայն» շարժական կապի և ինտերնետ ծառայություններ: 
10 հեռուստաալիքների և կաբելային հեռուստատեսության հեռարձակում:
 24 ժամյա ջրամատակարարում:  
Կաթի ընդունման կետի առկայություն:
Առևտրի հիմնական կետերի առկայություն:
Աշխատուժի առկայություն:
Տարբեր մասնագիտությունների գծով ավելի քան 55 շրջանավարտների առկայություն:
Բուժկետի առկայություն:
	Հեռավորությունը մայրաքաղաք Երևանից, մարզկենտրոն Կապանից և միջպետական մայրուղուց:
Անբարեկարգ ներհամայնքային ճանապարհների և փողոցների : 
Համայնքի գազաֆիկացված չլինելը
Սոցիալապես անապահով ընտանիքների, միայնակ թոշակառուների, ցածր եկամուտ ունեցողների հարաբերական մեծ թիվը համայնքում:
Նախակրթարանի շենքի բացակայություն
Գործազրկության բարձր ցուցանիշը:

	Հնարավորություններ
	Սպառնալիքներ (վտանգներ)

	Որակյալ աշխատուժի մեծ պոտենցիալ` տարբեր մասնագիտությունների բարձրագույն և մասնագիտական կրթությամբ կադրեր, որոնք կարող են կազմակերպել գյուղատնտեսության, կրթության ու դաստիարակության, մշակութային, շինարարական և այլ աշխատանքներ:
 Համայնքի ֆինանսական կայունություն:
Փոխառու միջոցների ներգրավման հնարավորություններ:
	Արտագաղթի աճ:
Որակավորված մարդկային ռեսուրսների կորուստ՝ կապված արտագնա աշխատանքային միգրացիայի հետ:
Հարկային պարտավորությունների կատարման վատ վիճակ:
Վթարային շենքերի առկայություն
Սողանքների առկայություն:
Խմելու ջրի ներհամայնքային համակարգի մաշվածություն





                                                                                                

3. ՆՊԱՏԱԿՆԵՐԻ ՍԱՀՄԱՆՈՒՄ ԵՎ ԳՈՐԾՈՂՈՒԹՅՈՒՆՆԵՐԻ ՊԼԱՆԱՎՈՐՈՒՄ

3.1 ՀԱՄԱՅՆՔԻ ԶԱՐԳԱՑՄԱՆ ՏԵՍԼԱԿԱՆ
Առաջիկա 5 տարում, որդեգրված քաղաքականության և համայնքի զարգացման ծրագրի իրականացման արդյունքում,   ակնկալվում է ունենալ առավել բարեկարգ, կանաչապատ,  տնտեսապես զարգացած՝ նոր գործարար սուբյեկտներով, հոգևոր, մշակութային, մարզական ակտիվ կյանքով ապրող, սոցիալական բևեռվածության մեղմացմամբ՝ բնակիչների առավել բարեկեցիկ կյանքով  համայնք: 
Համայնքի զարգացման հիմնական գրավականը պետք է լինի տնտեսության դիվերսիֆիկացիան /բազմատեսակացում/, այսինքն՝ գյուղատնտեսությունից զատ և նրանով չպայմանավորված ոլորտների զարգացումը, որոնցից առաջնահերթը մեր համայնքում կարող է լինել  բարձր տեղեկատվական տեխնոլոգիաների կիրառմամբ և ինտելեկտուալ ներուժի օգտագործմամբ նոր աշխատատեղերի հիմնումը:  
Համայնքի  զարգացման ծրագիրը միտված է նվազեցնել  աղքատության շեմից ցածր ընտանիքների թիվը, ներկա պահին համայնքում կա աղքատության շեմից ցածր գտնվող  8 ընտանիք (նպաստառու), որը կազմում է համայնքի ընդհանուր ընտանիքների թվի 7%-ը: 
Պարտադիր ցուցանիշ է նաև բանկիչների թվի փոփոխությունը (չպայմանավորված բնական աճով), որին հասնելու համար համայնքի զարգացման ծրագրում նախատեսվում են մի շարք ծրագրեր կապված տնտեսության զարգացման հետ:  

3.2.ՀԱՄԱՅՆՔԻ ԶԱՐԳԱՑՄԱՆ ԱՆՄԻՋԱԿԱՆ ՆՊԱՏԱԿՆԵՐ
Համայնքի զարգացման անմիջական նպատակներն են.
գործարար միջավայրի բարելավման միջոցով խթանել համայնքում ձեռնարկատիրական գործունեությամբ զբաղվող սուբյեկտների թվի աճը և ոչ գյուղատնտեսական բնագավառում զբաղվածության աճը,
«Գույքի կառավարման ծրագրին» համապատասխան իրականացնել համայնքի գույքի և ֆինանսների կառավարումը, 
 նախադպրոցական կրթության և արտադպրոցական հաստատություններում բարեկարգ և նպաստավոր պայմաններ ապահովելով խթանել նախադպրոցական կրթության և արտադպրոցական դաստիարակության կազմակերպումն ու հաստատություններ հաճախող երեխաների թվի աճը, 
ապահովելով երիտասարդության ներգրավումը համայնքապետարանի կողմից կազմակերպվող մշակութային միջոցառումներին և այցելությունները համայնքից դուրս մշակութային օջախներ՝ խթանելով ակտիվ մշակութային և մարզական կյանքը,                                                        սոցիալական ծրագրերի միջոցով խթանել համայնքի բնակչության սոց. պաշտպանությունը,	
մարզական խմբակների ավելացման միջոցով խրախուսել ֆիզիկական կուլտուրան և առողջ ապրելակերպը,
բնակիչներին հողամասեր հատկացնելով՝ բնակելի տներ կառուցելու նպատակով համայնքում խթանել բնակարանային շինարարությունը,
 բարեկարգելով համայնքի բնակելի տների բակային հատվածները, ընդլայնելով կանաչապատ տարածքներ, իրականացնելով համայնքի աղբահանությունը  և սանիտարական մաքրումը ապահովել համայնքի բնակավայրերի կառուցապատումը, բարեկարգումը և կանաչապատումը, համայնքի աղբահանությունը և սանիտարական մաքրումը, կոմունալ տնտեսության աշխատանքները, ինչպես նաև համայնքային գերեզմանատների պահպանումը և գործունեության ապահովումը,
ասֆալտապատելով ներհամայնքային բոլոր ճանապարհները,  խթանել համայնքի հասարակական տրանսպորտի աշխատանքի կազմակերպումը,  համայնքային ճանապարհային ենթակառուցվածքների պահպանումը և շահագործումը,
համայնքում բնակվող զինապարտ քաղաքացիների գրանցամատյանի վարման  միջոցով աջակցել պետության պաշտպանության իրականացմանը,
Համայնքում քաղաքացիական պաշտպանության շտաբի առկայությամբ, արտակարգ իրավիճակներում բնակչության պաշտպանության ու քաղաքացիական պաշտպանության բնագավառում համայնքի ՔՊ մարմինների հմտությունների կատարելագործման նպատակով կազմակերպվող վարժանքների,կամավորական փրկարարական միավորումների ստեղծմամբ և ուսուցման կազմակերպմամբ նպաստել աղետների ռիսկերի նվազեցմանը և արտակարգ իրավիճակներում բնակչության պաշտպանության ու քաղաքացիական պաշտպանության միջոցառումների իրականացումը,
Հողերի  նպատակային օգտագործման, ոռոգման ցանցի և գյուղմթերքների իրացման շուկայի առկայության միջոցով  խթանել գյուղատնտեսության զարգացումը,
Համայնքում շաբաթօրյակների և ծառատունկերի հաճախակի կազմակերպման միջոցով ապահովել շրջակա միջավայրի պահպանությունը,
փառատոնների կազմակերպման,  բնական հուշարձանների վերաբերյալ տեղեկատվության տարածման, ինչպես նաև համայնքի ճանաչելիության բարձրացման նպատակով առցանց սոցիալական հարթակներում գովազդման միջոցով խթանել զբոսաշրջության զարգացումը,
համայնքի միջոցներով ապահովել երիտասարդության խնդիրների լուծմանն ուղղված ծրագրերի և միջոցառումների կազմակերպումը,
աջակցելով 3 և ավելի երեխա ունեցող ընտանիքներին խթանել համայնքում ծնելիությունը և բազմազավակությունը,
համայնքում բնակչության առողջության պահպանման և բարելավման ծրագրերի իրականացումը, արդյունավետ և մատչելի բժշկական սպասարկման պայմանների ստեղծումը,
համայնքային հասարակական կյանքին հաշմանդամների մասնակցության խթանումը,
բնակիչների իրազեկվածության միջոցով նպաստել համայնքում առկա ազգային և համամարդկային արժեքներին յուրաքանչյուրի ազատ հաղորդակցմանը,
 բնակչության վստահության բարձրացման միջոցով խթանել բարեգործությունը` համայնքում մշակութային, կրթական, գիտական, առողջապահական, մարզական, սոցիալական և այլ հաստատությունների հիմնադրման, ֆինանսավորման, ինչպես նաև դրանց ֆինանսական անկախության ապահովման նպատակով:

Համայնքի զարգացման ծրագիրը իրականացնելու նպատակով կոնկրետ ծրագրերի ֆինանսավորման համար նախատեսվում է համագործակցել պետության, ՀՀ-ում գործող տարբեր հիմնադրամների և միջազգային կազմակերպությունների հետ:

5. ՀԶԾ  ՄՈՆԻԹՈՐԻՆԳ
Ծրագրի իրականացման մոնիթորինգը իրականացվելու է ըստ Հավելված 3-ում նշված ցուցանիշների թիրախային արժեքների: Տվյալների հավաքագրումն իրականացվելու է նույն հավելվածում նշված աղբյուրներից՝ ըստ սահմանված պարբերականության:  
